
Kelaouenn ar skoliou Eman ar gomz gant ar skolidi Miz Here 2009 * Niv. 16

E ti ar C’hoadou er Chapel-Nevez e oamp
bet gant hon c’henskriverien eus Gwened.
Sizhunvezh kentafi miz Meurzh e oa. Daou
vugel ha daou-ugent e oamp en holl. Skolidi
Gwened zo chomet pemp devezh ha ni eus
Gwengamp zo chomet tri devezh, adalek
ar Meurzh vintin betek ar Yaou d’an noz.
Ar greizenn, Ti ar C’hoadou, zo er Chapel-
Nevez en Aodou an Arvor, etre Kallag ha
Benac’h. Koad an Noz ha Koad ar Markiz
zo e-kichen ivez. E Ti ar C’hoadou ez eus
ul lojeiz evit kousket ha debrin, hag un
ti-koad. Ur bratell hag ur porzh zo ivez
gant un dachenn vihan e-kichen. Loened
zo e-kichen ar jardin : yer hag ur c’havr,
Noisette he anv. Dizoloet hon eus maeziou
Koad an Noz, bourkou ar Chapel-Nevez ha
Benac’h. Eno hon eus gwelet penaos e vez
graet boteier-koad hiziv an deiz.




Bourk ar Chapel-Nevez

Bourk ar Chapel-Nevez zo ur bourk bihan.
Met n’eo ket evit se n'eus ket kalz a draou
da welout ha d’ober. Kreskifi a ra poblafs ar
Chapel-Nevez. 399 den a oa o chom er gumun
dek vloaz ’zo. 424 annezad a oa o chom er
Chapel-Nevez er bloavezh 2007. Ha breman,
er bloavezh 2009, ez eus 431 den o chom er
gumun. 50,5 % eus an annezidi zo paotred ha
49,5 % zo merc’hed.

D Un iliz ’zo, met gwezhall e oa ur chapel savet e 1647, abala-
mour da se eo anvet ar Chapel-Nevez.

g e
N’eus ket kalz a staliou e bourk ar Chapel-Nevez. Div ’zo : un davarn-ispisiri hag ur stal-vara
gweladennet ganeomp. Bemdez e vez graet 500 torzh vara gant baraer ar Chapel-Nevez,
an aotrou Cojean. Kant torzh vara en deus lakaet er forn dirazomp. Implijout a ra an aotrou
Cojean koad evit tomman e forn. En ostaleri anvet « Kenhuel » e vez graet abadennou
kanan ; feurmet e vez ivez saliou evit festou ha frikoiou.

¢ D Niver a annezidi o chom e

# ar Chapel-Nevez kériou pennan Breizh.

D Kalz a c’hoariou boulou zo.
Kresket e vo sal ar goueliou.

D E-kichen an iliz emaii Monumant ar re
varv. Warnah eo skrivet anviou ar sou-

8§ darded marv e-pad ar brezeliou. Savet
eo bet war-lerc’h ar C’hentan Brezel bed
(1914-1918).

Ar c'hleuziou

Ar c’hleuziou zo graet gant douar ha mein a-wezhiou. Bez’ ez eus gwez o kreskiii warne, geot ha
plantennou a bep seurt : drez, bodennou bihan, raden, man, balan, lann.

Ur c’hleuz a servij:

- da zispartian ar parkeier;

- da herzel ar saout da vont kuit;

- da rein disheol d’ar chatal;

- da zerc’hel an douar;

- d’ober hentou don;

- da virout an dour pa vez glav;

- da derrifi an avel;

- da gaout koad evit ober tan en oaled;

- da guzhat ouzh ar chaseour evit al loened;
- da rein boued d’al loened gouez;

- da rein bod d’al loened gouez.

Da skwer :

Laboused preizh an noz :
e-giz ar gaouenn

1. An touflez
2. Ar c’hleuz
3. Ar c’harzh
4. An hent don

I3

Laboused preizh an deiz :
e-giz ar sparfell bras

Balafenned

D War ar c’hleuz e vez gwez a vez troc’het ur wezh an amzer
evit kaout koad d’ober tan en oaled.

Morzigelled k Konikled

D Ar c’hleuziol a servij da reifi boued ha bod d’al loened.

Hent an dour

An dour a gouezh eus an oabl war ar parkeier’. En em silafi a
ra war-lerc’h en douar?. Pelloc’h e teu er-maez diouzh an douar :
ur stivell® eo. Redek a ra an dour etrezek an traoi en ur ober ur
wazh*. Kreskifi a ra ar wazh hag e teu da vezah ur stér®. A-wezhiou
e kej ur stér gant stériou all, an
adstériou® eo. Al lec’h ma kejont
zo anvet ur c’hember’. War he
hent e ra kammdroennou. War-
lerc’h ez a e-barzh ar mor en ul
lec’h anvet ar genou®.

Geriou-kroaz

D Dont a ra an dour er-maez eus an douar: ur
stivell eo.

s TR Yy

6- Leun diouto e vez er c’hoad.

D Kreskifi a ra ar wazh hag e teu da vezanf ur stér.

7- Gwezhall e vezent lakaet dindan ar boteier-koad.

3 8- Silou evit puraat an dour.

1 9- Ur wazh a deu da vezan ur...

10- Ur savadur evit lavaret an oferenn ha pedif.
11- An danvez a vez lakaet war ar boteier-koad.
12- Al lec’h ma vez kavet an ti-kér en ur gumun.
8—>| | | | | 13- Titl an taboulin-man.
M 14- C’hwezhaf a ra.

i 15_.| | 15- Graet gant koad er siminal evit tommafi.

1- Tro-dro d’ar parkeier.

2- Lady Mond he doa savet unan e Benac’h.

3- E-lec’h ma teu er-maez an dour eus an douar.
4- Ar stal ma labour an dud enni.

5- Micher Bernard Kervoas.

Rener an embann: Jean Le Clerc de La Herverie.

Aozourion: Skoliol Diwan Gwengamp ha Gwened.

Diellou: Ti ar C’'hoadou, 22160 Ar Chapel-Nevez.

Kenurzhierez: Maryvonne Berthou.
Tresadennou: Malo ar Menn.

Ton ar ganaouenn notennet: Yann Drezet.
Tresadenn an titl: Gentas er Vuhé.
Moullet gant Guivarc’h, 22190 Plerin.

Disklériet hervez al lezenn war ar c’hazetennin.

Priz: 1€

ISBN 978-2-35573-029-0 Kod CRDP 220 TE 205

ISSN 1632-9945

Kér Venac’h

Benac’h zo ur gumun lec’hiet nepell eus ar Chapel-
Nevez, war bord an hent bras Brest-Roazhon. War-
dro 1050 annezad zo o chom enni. E kreiz-kér ez
eus skoliou : ur skolaj hag ur skol kentaf-derez lec’h
ma vez desket brezhoneg. Kalz a staliou ’zo ha traou
ivez da weladennifi. Gwezhall e oa ul labouradeg-
paper eno, bet savet gant ar familh Vallée, hini
Frafisez Vallée, ar yezhour brudet. War-dro 200 den
zo bet implijet el labouradeg. Ar paper a veze graet
gant pilhou kozh. Goude ar brezel (1945) o deus
graet paper gant toaz paper a deue eus broiou Norzh
Europa. Met war-dro ar bloavezhiou 1960 e oa bet
serret ar stal da vat. Rak diaes e oa gounit arc’hant
a-walc’h evit paean an holl implijidi. Kempennet eo
bet an dismantrou evit degemer ar bourmenerien.
Ur botaouer-koad, Bernard Kervoas, a fard atav
botou-koad hiziv an deiz en e stal e kér.

Ur c’hastell anvet « kastell Lady Mond » zo € kreiz-kér.
Met perak eo anvet e-mod-se ha piv eo Lady Mond ?

D Kastell Koad an Noz bet prenet gant gwaz Lady Mond e 1929.
Hiziv eo dismantret ar c’hastell. D’'ur Saoz eo met re ger e koustfe

adkempenn anezhah.

D Poltred Lady Mond war-wel war kastell Benac’h.

Lady Mond

Mai Manac’h hag he familh ne oant ket pinvidik.
Tremen a reas Mai Manac’h he bugaleaj war lez ar
stér Leger. E brezhoneg e voe savet evel ar vugale
all hag evelte e teskas galleg er skol. D’he c’hwezek
vloaz, er bloavezh 1885, ez eas d’ober ur veaj da
Bariz gant amezeien a oa o vont da obidou Victor
Hugo. Da ugent vioaz ez eas da Bariz da vat evit
gounit arc’hant. Da gentan e werzhe bleuniou war ar
straedou. Goude ez eas da zafiserez. Sarah Brown e
oa hec’h anv-leurenn, ha gwisket e oa ken berr ma’z
eas ur senadour da glemm dirak ar justis. Meur a
waz he deus anavezet Mai, ha dimezet e oa bet ur
wezh kentaf e Londrez er bloavezh 1897.

E 1922 ec’h adtimezas Mai Manac’h gant ur gwaz
pinvidik, al lord Robert Mond, kimiour saoz bet
dizoloet an nikel karbonil gantafi. Bevan a raent e
Londrez. Beajifi a rae Mai gant he gwaz, meur a
wezh e oant bet e Pariz hag alies e teuent da Vreizh.
Prenet e voe gante ur vag-saveteifi, anvet Maji
Manac’h, ha profet da gér Dinarzh. Un toullad kastilli
ha maneriou a voe prenet gant he gwaz. E 1929 e
voe prenet gant Robert Mond kastell Koad an Noz.
Pedet e veze eno skrivagnerien, arzourien hag ivez
gourenerien.

Met kavout a rae da Lady Mond e oa pell kastell
Koad an Noz diouzh pep tra. Setu perak e tivizas
sevel ur c’hastell hefivel-mik er bourk. Betek he marv
e 1949 eo bet an itron Mond o chom ennaf. Abaoe
un nebeud bloavezhiou eo staliet ennan ar greizenn
«Anavezout ar stériou» hag hec’h akwarium dour
dous.

E ti ar botaouer-koad

D’ar Merc’her 4 a viz Meurzh e oamp bet e ti Bernard
Kervoas, botaouer-koad e Benac’h.

Un istor kozh

liinet eo bet ar boteier-koad en Henamzer. O stumm
a-vreman zo bet ijinet er Grennamzer.

Ar re Gervoas zo botaouerien-koad, a rumm da
rumm, abaoe 300 vloaz. Met bremaf eo echuet
peogwir n’en deus Bernard mab ebet. Ha diaes e
vefe da unan yaouank en em staliaf eno evit gounit
e vuhez. Rak nebeutoc’h-nebeutan a voteier-koad
a vez gwerzhet bremaf. Bernard en deus desket e
vicher, bihan-tout, en ur sellet ouzh e dad. Gwezhall
e oa 120 botaouer-koad tro-dro da Goad an Noz rak
ar gwez faou zo eno zo dreist evit ober botou-koad.
Hiziv an deiz e chom 5 botaouer-koad e Breizh ha 10
er Frafis. Bep bloaz e veze graet 2000 botez-koad
gant Bernard, ar botaouer, met bremaf ne ra nemet
1200 botez-koad bep bloaz.

Ar mekanikou

E-barzh ti ar botaouer-koad ez eus 11 mekanik, lod
evit troc’haf, lod all evit toullafi, pe stumman pe
lufrai. Labourat a ra Bernard e-unan peogwir eo
re gozh ar mekanikou ha ne glotont ket ken gant ar
reolennou-surentez.

D Setu ar botoir-koad graet penn-
da-benn gant Bernard Kervoas.
En e stal emaint da werzhan.
Meur a liv zo, gell pe du
peurliesaf. Met posupl eo kaout
botou-koad ruz-flamm.

D Bremai e vez staget lurennou
kaoutchou e doare an hern-kezeg..

D Dindan ar botoi-koad e veze
lakaet gwezhall tachou pennou
tev kuit da risklafn hag evit e
padfent pell.

Ar pratikou

Prenet e vez ar botou-koad gant labourerien-douar
ha tud hag a labour er c’harrdiou. Er gér eo akomod
kaout botou-koad evit mont eus an ti d’al liorzh hep
rankout chefich botou atav. Derc’hel a reer ar memes
chaosonou en treid pa vezer en ti. Ur re botou-koad
a goust etre 44 ha 56 euro.

D Gwezhall e veze graet ar
botou-koad penn-da-benn
gant an dorn en ur implijout

a bep seurt ostilhou : ar veilh
evit toullan, al loa evit kleuziafn
ar votez-koad. An aotrou
Kervoas a implij mekanikou
breman met diskouezet en
deus deomp penaos e veze
graet gwezhall.

Pér-Jakez Helias o prenan ur re votou nevez

E ti Gwilhou ar C’here, ur bern bouteier spontus a
c’hortoz ac’hanomp.[...] Da gentai, ma mamm a
bren din chaosoniou bourret a yelo bremafi gant
ar botou hag a vo uzet d’o heul.[...] Bezah diaes
en ho potou zo a-walc’h deoc’h da vale a-dreuz,
hag ouzhpenn-se emaoc’h en arvar da ziruskafi ho
taouufern.[...] Sellet e vez en diabarzh ar botou-
koad evit bezaf asur n’eus ket toullet ar boutaouer
un tammig re zon, n’eo ket re danav ar c’hoad er
plasou kizidik. Setu emaon pourvezet. An abardaez-
maf, ma zad a gempenno ar seuliou gant tachou o
fennou tev [...].

Avi a ra din re ma mignoned n’o deus ket chaosoniou
bourret [...]. Ar vugale-se a oar dija aozafn torchadou
foenn da lakaat war-c’horre ha dindan, etre ar c’hoad
sec’h ha kroc’hen bev o zreid.

Hervez Pér-Jakez Helias, Marh al Lorh

D Botou-koad a veze gant ar vugale gwezhall evit mont d’ar skol.
Poltred-skol, en ur gumun nepell eus Gwengamp - 1937

D An aotrou Kervoas zo o troc’hafi gant un heskenn-dredan un tamm
koad a servijo d’ober ur votez-koad. Brenn-heskenn a chom tro-dro d’an
heskenn.

D Pezhiol eus kef ur wezenn a vez troc’het gant un heskenn, bras ha
dafjerus, evit kaout tammou koad a-vent gant ar botou-koad.

D Toullet e vez diabarzh ar votez her-
vez ur patrom hag a ro ment troad un
den. Skolpadou koad a vez strinket
kuit gant ar mekanik-man. E-pad ur
miz e ra ar botaouer botou-koad eus
memes ment (ar vent 40 da skwer).
Rak ret e vez aozafn ar mekanikou
evit ur vent resis, ha hir eo en ober.

D Ar mekanik-maf a lak an daou damm koad da dreifi.
Stummet e vo war ar memes poent ar votez kleiz hag
ar votez dehou. Heuliaf a ra ar mekanik stummou ur
votez skwer, e du war ar foto.

Pep botaouer en deus e
dresadennou dezhai e-unan.
E-mod-se e vez gouezet piv en
deus graet ar botou-koad. Er fin
e vez ranket lakaat ar botou-koad
da sec’hai 3 gwezh un hanter-
eurvezh en ur sal ispisial gleb ha
tomm : en ur stoufailh. Gwezhall
e veze lakaet ar botou-koad en-
istribilh da sec’hafi er siminal
gant an anduilhennou.

D Eman an aotrot Kervoas oc’h ober
an tresadennol war ar votez en ur
gizellan ar c’hoad.

D Ur wezh echuet labour ar c’hoad e D Didroc’het e vez an tammot lér gant D Gwriet e vezont gant ur mekanik da wriat bet
vez ranket ober war-dro labour al [ér. ar mekanik-man. peurgempennet gant an aotrou Kervoas.

Tammou lér a vez lakaet war c’horre ar
votez-koad kuit da c’hloazaf an troad.

Medisin ar ¢’hleuziou

Medisin ar c’hleuziou

Diskan :
Saig Jestin ’sav kleuziou kaer
Hep damantifi d’e boan ha d’e amzer !
Sevel a ra girzhier ha kleuziou
Evit ma chomo yac’h ha bev hon bro !

1. Abaoe pemp bloaz warn-ugent,
A zo bet freuzet gant an tourterien
N’oaran ket pet kleuz oa er vro,
Diskaret gwez kistin', faou? ha derv?!

2. Disac’het ar spern du ha gwenn?,
Freuzet ar gargel®, an drez®, ar raden”’!
Diwriennet onn?® ha kelvez ',

Ha dilojet al loened oa enne.

3. Met ar c’hleuziou zo tamoueziou
A sil an douriou hag an aveliou !
Pa harzont kezeg an avel
Ne vez mac’het na pluenn na plouzenn !

4. Hep ar c’hleuziou, an douriou beuz
Er parkeier a raio freuz ha reuz !
Skarzhet gante ’r gwellaf douar !
D’ar beizanted neuze keuz ha glac’har !

5. Ya, rak paneve ar c’hleuziou
Ne vefe Breizh nemet un dorn goullo !
Un dorn goullo mat da netra,
Re bar da hini ur c’hlasker-bara.

Kanet gant skolidi Skol bublik Sant-Rok, Lannuon.
Pladenn Finval, Keit vimp bev.
Komzou : L.-J. Suignard, C. Lintanf.
Ton : C. Lintanf.

ret pwer kis- hn

Kleuz,

Te hag a stourm

Ouzh an avel izel

Dirollet war ar maeziou

Ouzh an avel uhel
Skarin ha yen!

Ra vezo douijet dit!

Kleuz, 6

Te hag a sil

An dour ruilh

Goude ar barr

Hag e harz

Da vont war-eeun
D’ar stér

Ra vezo douijet dit !

Kleuz,

Te hag a wasked

Ar saout er parkeier
Pa zeu glaveier
Hag avelaj

Ra vezo doujet dit !

Kleuz,

Te hag a ro bod
D’al lann™ ha d’ar balan '
D’an drez® ha d’ar raden”
D’ar boked-hafv
Ha d’ar pav-bran
D’ar brulu ha d’ar bleuniou-
amann 8
Ra vezo douijet dit !

Fanch Peru
Va enezenn din-me, Skol Vreizh.

Miz Here 2009 i



